
1

*MES8220001162397*

MES 8 22 0001162397
26/09/2022

 
შპს      საქართველოს უნივერსიტეტის "უსაფრთხოების სწავლებების” ინგლისურენოვანი სამაგისტ

   რო საგანმანათლებლო პროგრამის აკრედიტაციის შესახებ
 

 
1. გადაწყვეტილების მიღების სამართლებრივი საფუძვლები
1.1. „უმაღლესი განათლების შესახებ“ საქართველოს კანონის 66-ე მუხლის პირველი
პუნქტის,„განათლების ხარისხის განვითარების შესახებ“ საქართველოს კანონის 22-ე მუხლის
პირველი პუნქტისა და საქართველოს განათლებისა და მეცნიერების მინისტრის 2011 წლის 4
მაისის №65/ნ ბრძანებით დამტკიცებული „უმაღლესი საგანმანათლებლო დაწესებულებების
საგანმანათლებლო პროგრამების აკრედიტაციის დებულების“ (შემდგომში - აკრედიტაციის
დებულების) 27  მუხლ ის პირველი პუნქტის მიხედვით, საგანმანათლებლო პროგრამების2

აკრედიტაციის საბჭო (შემდგომში - საბჭო) სააკრედიტაციო დოკუმენტაციის, აკრედიტაციის
ექსპერტთა ჯგუფის დასკვნის, დაწესებულების მიერ აკრედიტაციის ექსპერტთა ჯგუფის
დასკვნის პროექტზე წარმოდგენილი არგუმენტირებული პოზიციის შესწავლისა და ზეპირი
მოსმენის გამართვის საფუძველზე იღებს გადაწყვეტილებას საგანმანათლებლო
დაწესებულების საგანმანათლებლო პროგრამების აკრედიტაციის თაობაზე. აკრედიტაციის
დებულების 27  მუხლის მე-5 პუნქტის თანახმად, საბჭო ვალდებულია დაასაბუთოს მის მიერ5

მიღებული გადაწყვეტილება.
1.2. „განათლების ხარისხის განვითარების შესახებ“ საქართველოს კანონის 22-ე მუხლის მე-2
პუნქტის „ა“ ქვეპუნქტისა და აკრედიტაციის დებულების 27  მუხლის პირველი პუნქტის „ა“5

ქვეპუნქტის შესაბამისად, საბჭო იღებს გადაწყვეტილებას საგანმანათლებლო პროგრამისთვის
აკრედიტაციის მინიჭების შესახებ, თუ “უმაღლესი განათლების შესახებ“ საქართველოს კანონის
66-ე მუხლის 3  პუნქტის, „განათლების ხარისხის განვითარების შესახებ“ საქართველოს1

კანონის 22-ე მუხლის 31 პუნქტისა და აკრედიტაციის დებულების 27  მუხლის პირველი6

პუნქტის „ა“ ქვეპუნქტის შესაბამისად, საგანმანათლებლო პროგრამის პირველი და ყოველი
მომდევნო აკრედიტაციის შემთხვევაში, საგანმანათლებლო პროგრამა აკრედიტაციის
სტანდარტებთან შესაბამისობის შეფასებისას, ყველა სტანდარტთან მიმართებით საბჭოს მიერ
შეფასდა, როგორც „შესაბამისობაშია სტანდარტის მოთხოვნებთან“.

1.3. „აკრედიტაციის დებულების“ 27 -ე მუხლის მე-3 პუნქტის შესაბამისად, აკრედიტაციის5

მინიჭების შესახებ გადაწყვეტილების მიღების შემთხვევაში, საბჭო უფლებამოსილია
აკრედიტაციის მაძიებელს მისცეს რეკომენდაციები.
1.4. „აკრედიტაციის დებულების“ 27 -ე მუხლის პირველი პუნქტის „ბ“ ქვეპუნქტის თანახმად,6

ერთ სტანდარტთან მიმართებით მაინც შეფასდა, როგორც „მეტწილად შესაბამისობაშია
სტანდარტის მოთხოვნებთან” და არცერთ სტანდარტთან მიმართებით არ შეფასდება, როგორც
„ნაწილობრივ შესაბამისობაშია სტანდარტის მოთხოვნებთან “ან„ არ არის შესაბამისობაში
სტანდარტის მოთხოვნებთან“, საბჭო იღებს გადაწყვეტილებას აკრედიტაციის შესახებ და
დაწესებულებას განუსაზღვრავს ვადას მიღებული რეკომენდაციების შესრულების თაობაზე
ანგარიშის წარსადგენად, რაც აისახება საბჭოს სხდომის ოქმში.
1.5. აკრედიტაციის დებულების 27  მე-7  პუნქტის შესაბამისად, საბჭო უფლებამოსილია,5 1

დასაბუთებული არგუმენტაციის შემთხვევაში, განსაზღვროს გადაწყვეტილებების ძალაში
შესვლის თარიღი.
 
 
2. აღწერილობითი ნაწილი და დასაბუთება
2.1. სსიპ - განათლების ხარისხის განვითარების ეროვნულ ცენტრში (შემდგომში - ცენტრი) 2022
წლის 8 აპრილის №08-7085 (ცენტრში რეგისტრაციის - №369063, 8/04/2022) წერილით
წარმოდგენილ იქნა შპს საქართველოს უნივერსიტეტის სააკრედიტაციო განაცხადი განაცხადი
"უსაფრთხოების სწავლებების" ინგლისურენოვანი სამაგისტრო საგანმანათლებლო პროგრამის
აკრედიტაციის თაობაზე. ცენტრის 2022 წლის 03 მაისის №440654 ბრძანების საფუძველზე, შპს
საქართველოს უნივერსიტეტი ცნობილ იქნა აკრედიტაციის მაძიებლად. ცენტრის 2022 წლის 23
ივნისს №700529 ბრძანებით შეიქმნა ექსპერტთა ჯგუფი, რომელმაც 2022 წლის 11 ივლისს
განახორციელა სააკრედიტაციო ვიზიტი შპს საქართველოს უნივერსიტეტში. ხოლო, 2022 წლის
29 აგვისტოს წარმოადგინა აკრედიტაციის ექსპერტთა დასკვნა, რომლის შესაბამისად,
სააკრედიტაციოდ წარმოდგენილი პროგრამა შეფასდა შემდეგნაირად:
 
სტანდარტები შესაბამისობაშია

მოთხოვნებთან
მეტწილად
შესაბამისობაშია
მოთხოვნებთან

ნაწილობრივ
შესაბამისობაშია
მოთხოვნებთან

არ არის შესაბა
მისობაში 
მოთხოვნებთან

1.
საგანმანათლებლო
პროგრამის
მიზანი, სწავლის
შედეგები და
მათთან
პროგრამის
შესაბამისობა

 √

 
 
 

  

2. სწავლების
მეთოდოლოგია
და ორგანიზება,
პროგრამის
ათვისების
შეფასების
ადეკვატურობა

 

 
 
√

  

3. სტუდენტთა
მიღწევები,

√

1.  

მათთან
ინდივიდუალური
მუშაობა
4. სწავლების
რესურსებით
უზრუნველყოფა

√
   

5. სწავლების
ხარისხის
განვითარების
შესაძლებლობები
 

√

   

 
 
 
2.2. საბჭომ შეისწავლა საგანმანათლებლო პროგრამების აკრედიტაციასთან
დაკავშირებულიდოკუმენტაცია, კერძოდ, თვითშეფასების ანგარიშსა და მასზე თანდართულ
დოკუმენტაციაში ასახული ინფორმაცია, ექსპერტთა ჯგუფის დასკვნა, ექსპერტთა ჯგუფის
დასკვნის პროექტზე აკრედიტაციის მაძიებლის მიერ ცენტრისთვის წარმოდგენილი
არგუმენტირებული პოზიცია.
2.3. ზეპირი მოსმენა გაიმართა 2022 წლის 12 სექტემბერს. სააკრედიტაციო განაცხადის,
აკრედიტაციის ექსპერტთა ჯგუფის დასკვნისა და ექსპერტთა ჯგუფის დასკვნის პროექტზე
აკრედიტაციის მაძიებლის მიერ ცენტრისთვის წარმოდგენილი არგუმენტირებული პოზიციის,
ასევე, სხდომაზე დაინტერესებული მხარის ზეპირი პოზიციის მოსმენის საფუძველზე, საბჭომ
გაიზიარა ექსპერტთა დასკვნაში ასახული შეფასება.
 
 
3.სარეზოლუციო ნაწილი
„უმაღლესი განათლების შესახებ“ საქართველოს კანონის 66-ე მუხლის პირველი პუნქრის, მე-2
პუნქტის “ა” ქვეპუნქტისა, მე-3 და მე-4 პუნქტების, „განათლების ხარისხის განვითარების
შესახებ“ საქართველოს კანონის 22-ე მუხლის პირველი პუნქტის, მე-2 პუნქტის „ა“ ქვეპუნქტისა,
მე-3 და მე-8 პუნქტების, აკრედიტაციის დებულების 27 მუხლის პირველი პუნქტის, 27 მუხლი2 5

ს პირველი პუნქტის „ა“ ქვეპუნქტისა და მე-5 პუნქტის, 27 მუხლის პირველი პუნქტის „ბ“6

ქვეპუნქტის, 33-ე მუხლის, „საჯარო სამართლის იურიდიული პირის - განათლების ხარისხის
განვითარების ეროვნული ცენტრის საქმისწარმოების წესისა და შინაგანაწესის დამტკიცების
შესახებ” სსიპ განათლების ხარისხის განვითარების ეროვნული ცენტრის დირექტორის 2011
წლის 01 ივნისის №223 ბრძანების მე-8 მუხლისა და საქართველოს ზოგადი ადმინისტრაციული
კოდექსის 53-ე მუხლის შესაბამისად, აკრედიტაციის საბჭომ 12 ხმით არცერთის წინააღმდეგ
 
 

გადაწყვიტა:
 

დაკმაყოფილდეს შპს საქართველოს უნივერსიტეტის მიერ წარმოდგენილი
სააკრედიტაციო განაცხადი და დანართი №1-ით გათვალისწინებულ "უსაფრთხოების
სწავლებების" ინგლისურენოვან სამაგისტრო საგანმანათლებლო პროგრამას მიენიჭოს
აკრედიტაცია 2028 წლის 31 დეკემბრამდე 1 წლის თავზე ანგარიშის წარმოდგენის
პირობით.

2.  

3.  

4.  

1.  

2.  

3.  

4.  

5.  

6.  

7.  

8.  

9.  

ცნობილ იქნას აკრედიტაციის ექსპერტთა ჯგუფის დასკვნა "უსაფრთხოების სწავლებების"
ინგლისურენოვანი სამაგისტრო საგანმანათლებლო პროგრამის შესახებ ამ
გადაწყვეტილების განუყოფელ ნაწილად (დანართი №2).
ცნობილ იქნას საბჭოს 2022 წლის 26 სექტმებრის №1159501 სხდომის ოქმის № 2 ნაწილი ამ
გადაწყვეტილების განუყოფელ ნაწილად (დანართი №3).
საბჭომ ექსპერტთა დასკვნაში ასახული რეკომენდაციები და რჩევები გაიზიარა და
განსაზღვრა შემდეგნაირად:

რეკომენდაციები:
 

რეკომენდებულია, პროგრამის შედეგების იმგვარად რეფორმულირება, რომ
ცოდნა-გაცნობიერების ნაწილი მკაფიოდ აღწერდეს პროგრამის სტრუქტურაში
წარმოდგენილი სავალდებულო სასწავლო კურსებით გათვალისწინებულ უსაფრთხოების
დარგის სხვადასხვა ასპექტებს, გამოიკვეთოს საერთაშორისო ურთიერთობების თეორიის
უსაფრთხოების დარგთან კავშირი და პროგრამას დაერთოს მიზნებისა და სწავლის
შედეგების რუკა.
რეკომენდებულია, პროგრამის სწავლის შედეგებში ავტონომიურობა/პასუხისმგებლობის
ნაწილის განსაზღვრა დარგის სპეციფიკის გათვალისწინებით.
რეკომენდებულია, სასწავლო კურსი „კვლევის დიზაინი და მეთოდები“ ჩამოყალიბდეს 2
სასწავლო კურსად, სადაც ერთში აქცენტი გაკეთდება კვლევის დიზაინზე (სტუდენტი
მიიღებს სამაგისტრო ნაშრომის მომზადებისთვის აუცილებელ ცოდნას და პრაქტიკულ
უნარებს), ხოლო მეორეში კვლევის მეთოდებზე (თვისებრივი მეთოდები და ცალკეული
რაოდენობრივი მეთოდები, მათ შორის სტატისტიკური ანალიზი და სხვ.). სასწავლო
კურსების შინაარსი და ლიტერატურა შერჩეულ იქნას დარგის სპეციფიკისა და სწავლების
საფეხურის გათვალისწინებით.
რეკომენდებულია, სასწავლო კურსის „აშშ-ს საგარეო პოლიტიკა და თავდაცვა“ სათაური
და სილაბუსი გახდეს აშშ-ს თავდაცვის არქიტექტურის სპეციფიკაზე ორიენტირებული
უსაფრთხოების კვლევების დარგის სპეციფიკის, წარმოდგენილი პროგრამის სწავლის
შედეგებისა და კვალიფიკაციის და სწავლების საფეხურის გათვალისწინებით.
რეკომენდებულია, პროგრამაში წარმოდგენილი ძირითადი და არჩევითი სასწავლო
კურსების სილაბუსებში განახლდეს და გამრავალფეროვანდეს ლიტერატურა ახალი,
რელევანტური და საფეხურის შესაბამისი გამოცემებით და საჯარო წვდომის
განახლებადი მასალებით.
რეკომენდებულია, მოხდეს სასწავლო კურსების შედეგების უნარების ნაწილების
რეფორმულირება და მკაფიოდ გამოიკვეთოს ტრანსფერული უნარები სილაბუსების
შინაარსისა და შეფასების მეთოდების გათვალისწინებით.
რეკომენდებულია, სასწავლო კურსების „კვლევის დიზაინი და მეთოდები“ შეფასების
არსებული მეთოდები სრულად შეიცვალოს აღნიშნული სასწავლო კურსისთვის
შესაბამისი შეფასების ფორმებით, რომლებიც უზრუნველყოფს პრაქტიკული უნარების
განვითარებას; იმ სასწავლო კურსების სილაბუსებში, რომლის სწავლის შედეგებში
ხაზგასმულია ცოდნის პრაქტიკაში გამოყენების უნარი, აქტივობები და შეფასების
მეთოდები შეირჩეს ადეკვატურად.
რეკომენდებულია, სილაბუსებში შეირჩეს სასწავლო კურსების შინაარსისა და სწავლის
შედეგების შესაბამისი არაუნიფიცირებული შეფასების კომპონენტები და გაიწეროს ამა
თუ იმ კომპონენტის შეფასების დეტალური კრიტერიუმები.
რეკომენდებულია, შიდა ხარისხის უზრუნველყოფის სამსახურმა უზუნველყოს
პროგრამისპერსონალთან მჭიდრო თანამშრომლობა და ჩართულობა პროგრამის
შეფასებისა და განვითარების პროცესებში.

რჩევები:
 

სასურველია, პროგრამის მიზნები გაიწეროს უფრო დეტალურად და ნათლად, პროგრამის
სტრუქტურის გათვალისწინებით.
სასურველია, პროგრამის მიზნებში გამოკვეთილ იქნას ინტერნაციონალიზაციის
საკითხები.
სასურველია, პროგრამის სწავლის შედეგებში ავტონომიურობა/პასუხისმგებლობის
ნაწილის განსაზღვრა დარგის სპეციფიკის გათვალისწინებით.
სასურველია, დასაქმების სფეროების ჩამონათვალში აღნიშნულ იქნას განათლების შემდეგ
საფეხურზე სწავლის გაგრძელების შესაძლებლობა როგორც ეროვნულ, ასევე ქვეყნის
ფარგლებს მიღმა უსდ-ებში.
სასურველია, დაწესებულებამ მეტად უზრუნველყოს პროგრამის შემუშავებისა და
შემდგომ განახლების პროცესებში დაინტერესებული მხარეების ჩართულობა და მათგან
კონკრეტული მოსაზრებების მიღება.
სასურველია, უსდ-მ უზრუნველყოს სააკრედიტაციო მასალების ტექნიკური ხარვეზების
გარეშე წარმოდგენა და სწავლის შედეგების მატრიცა წარმოდგენილ იქნას, სამაგისტრო
ნაშრომის გათვალისწინებით.
სასურველია უსდ-მ უზრუნველყოს სწავლის შედეგების გაზომვა 3 დონიანი სისტემით
სწავლის შედეგების ეფექტური გაზომვადობისთვის.
სასურველია, ზეპირი გასაუბრების დეტალური თემატიკა და ინსტრუქცია მომზადდეს
დროულად და განთავსდეს უსდ ვებ-გვერდზე.
სასურველია, დარგის მულტიდისციპლინური ხასიათიდან გამომდინარე, პროგრამის
სტრუქტურაში გათვალისწინებულ იქნას თავისუფალი კრედიტები, რაც სტუდენტებს
მისცემს საშუალებას მომიჯნავე პროგრამებიდან აირჩიონ მათთვის საინტერესო სასწავლო
კურსი/სასწავლო კურსები.
სასურველია, სასწავლო კურსი „აშშ საგარეო პოლიტიკა და თავდაცვა“ ჩანაცვლდეს ახალი
სასწავლო კურსით, რომელიც აქცენტს გააკეთებს NATO-ზე, როგორც უსაფრთხოების
კოლექტიურ ორგანიზაციაზე და აშშ-ს როლზე NATO-ში, ხოლო აღნიშნული სასწავლო
კურსი ჩამოყალიბდეს როგორც „აშშ საგარეო პოლიტიკა“ და გადავიდეს პროგრამის
არჩევით ნაწილში.
სასურველია, პროგრამის სტრუქტურის არჩევითი საგნების ბლოკი გამდიდრდეს
კონკრეტულად აღნიშნული პროგრამისთვის შექმნილი ისეთი საკითხების შემსწავლელი
სასწავლო კურსებით, როგორიცაა უსაფრთხოების ახალ გამოწვევებთან
(კიბერუსაფრთხოება, ჰიბრიდული ომები და სხვ.) დაკავშირებული სასწავლო კურსები.
სასურველია, სასწავლო კურსების საკრედიტო მოცულობა არ იყოს უნიფიცირებული და
კრედიტები განისაზღვროს სასწავლო კურსის შინაარსისა და მოცულობის შესაბამისად.
სასურველია, სასწავლო კურსების შეფასების კითხვარებში აქცენტი გაკეთდეს
დარგობრივი ცოდნის გადაცემის გაზომვადობაზე და გადამოწმდეს სასწავლო კურსები
რამდენად გადის ამა თუ იმ საკითხის ღრმა და სისტემურ ცოდნაზე.
სასურველია, სილაბუსების ფორმატი უფრო მეტად ინფორმატიული ან/და კონკრეტული
იყოს სასწავლო კომპონენტის ფარგლებში დასაფარ თემატიკასთან მიმართებით.
სასურველია, სასწავლო კურსების სილაბუსებში ნათლად იქნას გამოხატული ამა თუ იმ
მეთოდის გამოყენება და სილაბუსის შინაარსთან შესაბამისობა.
სასურველია, მაგისტრანტებთან მეტი მუშაობა და მათი ინფორმირება ნაშრომის
აკადემიური კუთხით გაფორმების საკითხებთან დაკავშირებით.

17.  

18.  

19.  

20.  

სასურველია, გარე შეფასების განხორციელების შემთხვევაში, დაწესებულებამ მეტად
გამოკვეთოს ამ შეფასების შედეგების გავლენა პროგრამის შინაარსზე და წარმოდგენილი
იქნეს დასაბუთება, ექსპერტის რა რჩევები და რეკომენდაციები იქნა გაზიარებული ან არ
გაზიარდა.
სასურველია, უნივერსიტეტმა უზრუნველყოს დამსაქმებლების ჩართულობა პროგრამის
შინაარსის განსაზღვრაში, კონკრეტული საგანმანათლებლო პროცესის დაგეგმვაში და
მიიღოს მათგან პრაქტიკული რეკომენდაციები და რჩევები.
სასურველია, ერთის მხრივ, პროგრამის შეფასების მიზნით განხორციელებული
კვლევების მეტად სიღრმისეულად განხორციელება სწავლის სფეროსა და
დაინტერესებული მხარეების მოთხოვნების სრულყოფილად იდენტიფიცირების მიზნით
და მეორეს მხრივ, ამ კვლევების შედეგების ანალიტიკური მხარის გაძლიერება
სასურველია, პროგრამის სტრუქტურის ძირითად ნაწილს დაემატოს დარგის სპეციფიკისა
და მისანიჭებელი კვალიფიკაციის შესაბამისი ისეთი თეორიული კურსი, რომელიც ახსნის
უსაფრთხოების დარგის კომპლექსურ და მულტიდისციპლინურ ხასიათს; ეროვნული
უსაფრთხოებისა და საერთაშორისო უსაფრთხოების კავშირს (უსაფრთხოების დარგის
ძირითადი თავისებურებები, უსაფრთხოების კვლევების სპეციფიკა, უსაფრთხოების
სხვადასხვა სამხედრო და არასამხედრო ასპექტები, უსაფრთხოების ეროვნული
არქიტექტურა სხვადასხვა სახელმწიფოების მაგალითზე, უსაფრთხოების ეროვნული და
საერთაშორისო ასპექტების ურთიერთკავშირი, უსაფრთხოების საერთაშორისო
სამართლებრივი ასპექტები და სხვ.) და შექმნის თეორიულ წინაპირობას სხვა სასწავლო
კურსებისთვის.

5. ანგარიშის წარმოდგენის ვადად განისაზღვროს 1 წელი (2023 წლის 12 სექტემბერი).
6. საბჭოს აღნიშნული გადაწყვეტილება ძალაში შევიდეს 2022 წლის 12 სექტემბერს.
7. საბჭოს მიერ მიღებული გადაწყვეტილება, საქართველოს ზოგადი
ადმინისტრაციულიკოდექსის 180-ე მუხლის პირველი ნაწილისა და „განათლების ხარისხის
განვითარების შესახებ“ საქართველოს კანონის 24  მუხლის პირველი პუნქტის შესაბამისად,1

საგანმანათლებლო დაწესებულების მიერ შეიძლება გასაჩივრდეს სააპელაციო საჩივრის
სააპელაციო საბჭოში წარდგენის გზით შემდეგ მისამართზე: ქ.თბილისი, მ. ალექსიძის მე-2
შესახვევი №2, ან თბილისის საქალაქო სასამართლოს ადმინისტრაციულ საქმეთა კოლეგიაში
სარჩელის შეტანის გზით შემდეგ მისამართზე: ქ. თბილისი, დავით აღმაშენებლის ხეივანი N64,
აღნიშნული გადაწყვეტილებისა და მისი დასაბუთებითი ნაწილების (დანართი №1, დანართი
№2, დანართი №3) ცენტრის ვებ-გვერდზე (www.eqe.ge) გამოქვეყნების დღიდან, ერთი თვის
ვადაში.

საგანმანათლებლო პროგრამების აკრედიტაციის
საბჭო
საბჭოს თავმჯდომარე
ბუჩაშვილი გოდერძი

საგანმანათლებლო პროგრამების აკრედიტაციის საბჭო
საბჭოს მდივანი
ტეფნაძე დავით



 
დანართი №1 

 

№ ინფორმაცია საგანმანათლებლო პროგრამის შესახებ 

1 საგანმანათლებლო პროგრამის დასახელება უსაფრთხოების სწავლებები 

2 ერთობლივი უმაღლესი საგანმანათლებლო პროგრამა - 

3 სტატუსი ახალი 

4 სტატუსის გათვალისწინებით, საბჭო(ებ)ს 

გადაწყვეტილების თარიღი და ნომერი 
- 

 

5 ხელახალი აკრედიტაციის შემთხვევაში 

საგანმანათლებლო პროგრამის წინა დასახელება 

- 

6 უმაღლესი განათლების საფეხური მაგისტრატურა 

7 დაშვების წინაპირობები - 

8 კვალიფიკაციის დონე მე-7 

9 კვალიფიკაციის დასახელება უსაფრთხოების კვლევების 

მაგისტრი 

10 ზოგადი განათლების შესაბამისი საფეხურის 

საგნის/საგნების/საგნობრივი ჯგუფის სწავლების 

უფლების მითითებით 

- 

11 დეტალური სფეროს დასახელება და კოდი (ISCED – F – 

2013) 

0312 პოლიტიკის 

მეცნიერებები და 

მოქალაქეობრიობის 

საფუძვლები  

12 სწავლების ენა ინგლისური 

13 ECTS კრედიტების ჯამური რაოდენობა 120 

14 განხორციელების ადგილი კოსტავას 77, თბილისი, 

IV  კორპუსი , 0171, 

საქართველოს უნივერსიტეტი, 

საქართველო  

15 ამ გადაწყვეტილების ძალაში შესვლის თარიღი 12.09.2022 

16 მსჯავრდებულ აბიტურიენტთა საგანმანათლებლო 

პროგრამაზე სწავლა - სწავლების უფლებამოსილება   

- 

17 აკრედიტაციის საბჭოს მიერ გაცემული 

რეკომენდაციების შესრულების თაობაზე ანგარიშის 

წარმოსადგენად/მონიტორინგის განსახორციელებლად  

განსაზღვრული ვადა 

ანგარიშის წარმოდგენის ვადა 

ერთი წელი, 2023 წლის 12 

სექტემბრამდე.  

18 აკრედიტაციის ვადის გასვლის თარიღი 2028 წლის 31 დეკემბერი 

